Na osnovu člana 29.  stav 11 Zakona o izvršenju Budžeta Tuzlanskog kantona za 2008. godinu (''Službene novine Tuzlanskog kantona“, broj: 14/07) i Programa raspodjele sredstava sa potrošačke jedinice 19010001-„Tekući transferi“, Ministar zdravstva Tuzlanskog kantona  d o n o s i,

O D L U K U
o kriterijima za raspored sredstava tekućeg granta  «Grantovi neprofitnim organizacijama» za 2008. godinu
Član 1.

Ovom Odlukom utvrđuju se kriteriji, uslovi i način dodjele sredstava tekućeg granta „Grantovi neprofitnim organizacijama» za 2008. godinu.

Član 2.

Pravo na dodjelu sredstava iz člana 1. ove Odluke imaju registrirane neprofitne organizacije i udruženja. 
Član 3.

Odobravanje sredstava iz tekućeg granta «Grantovi neprofitnim organizacijama» za 2008. godinu”, vršit će se za:

1. Promoviranje zdravlja i unapređenje zdravstvenog odgoja stanovništva,

2. Aktivnosti vezane za rano otkrivanje uzroka oboljenja,

3. Aktivnosti u vezi sa dobrovoljnim prikupljanjen rezervi krvi i krvnih elemenata,

4. Prevencija i suzbijanje bolesti, 

5. Rehabilitaciju  tjelesno i duševno oštećenih i povrijeđenih osoba.

Član 4.
Prilikom  razmatranja podnesenih zahtjeva vrednovat će se :

1. broj osoba obuhvaćenih programom/projektom,

2. uključenost u programe/projekte regionalnih ili međunarodnih udruženja i asocijacija,

3. dosadašnji rezultati  i  primljenja priznanja,

4. doprinos promiviranju, zaštiti i unapređenju zdravlja ljudi.

Član 5.

Korisnici  sredstava iz člana 1. Odluke ne mogu biti organizacije i  udruženja koja se bave bilo kakvom profitabilnom profesionalnom djelatnošću.

Član 6.

Ukupno raspoloživa sredstva tekućeg granta «Grantovi neprofitnim organizacijama»za 2008. godinu iznose 89.000,00 KM i nalaze se u budžetu Ministarstva zdravstva Tuzlanskog kantona na stavci «Tekući grantovi».

Član 7.

Ministarstvo zdravstva Tuzlanskog kantona će odmah po stupanju na snagu ove Odluke objaviti postupak i način dodjele sredstava iz tekućeg granta- «Grantovi neprofitnim organizacijama» za 2008. godinu na web stranici Vlade Tuzlanskog kantona, (www.vladatk.kim.ba) i dnevnim novinama „Tuzlanski list“.

Član 8.

(1) Zahtjevi za dodjelu novčanih sredstava iz tekućeg granta «Grantovi neprofitnim organizacijama» za 2008. godinu dostavljaju se Ministarstvu zdravstva Tuzlanskog kantona, na aplikacionom obrascu koji je sastavni dio ove odluke.

 (2) Uz zahtjev se obavezno  prilaže sljedeća dokumentacija:

1. Popunjena, potpisana i ovjerena prijava na aplikacionom obrascu;

2. Uvjerenje o poreznoj registraciji (identifikacijski broj);

3. Rješenje o registraciji podnosioca zahtjeva;

4. Kopija ugovora s bankom o otvaranju transakcijskog računa;

5. Detaljan program ili projekat za koji se traži sufinansiranje;

6. Finansijski plan projekta s izvorima prihoda i očekivanim rashodima;

7. Finansijski izvještaj o namjenskom utrošku sredstava za 2007. godinu (samo korisnici sredstava u 2007.godini),

8. Podaci o dosadašnjem projektima  i rezultatima, priznanjima i dr.

Član 9.

(1) Ministar zdravstva Tuzlanskog kantona formirat će komisiju za razmatranje zahtjeva po osnovu  tekućeg granta «Grantovi neprofitnim organizacijama» za 2008. godinu i sačinjavanje prijedloga odluka za dodjelu sredstava po osnovu programa.
(2), Na prijedlog komisije iz predhodnog stava, Ministar zdravstva TK će posebnim odlukama izvršiti raspored sredstava iz tekućeg granta «Grantovi neprofitnim organizacijama» za 2008. godinu.
Član 10.

Korisnici sredstava iz člana 1. ove Odluke dužni su  Ministarstvu zdravstva Tuzlanskog kantona dostaviti izvještaje o namjenskom utrošku sredstava najkasnije do 31. januara 2009.godine.  

Član 11.

Ukoliko je podnosilac zahtjeva dobio sredstva od Ministarstva zdravstva Tuzlanskog kantona  u 2007. godini a nije dostavio finansijski izvještaj o namjenskom utrošku dodjeljenih sredstava, zahtjev za dodjelu sredstava za 2008. godinu neće  se uzeti u razmatranje.
Član 12.

Ova Odluka stupa na snagu danom donošenja i objavljuje se u «Službenim novinama TK».

